
МЕРЗІМІ ҚАЛА СЕЛО

12 АЙ 6258,60 5998,08

МЕРЗІМІ ҚАЛА СЕЛО

12 АЙ 14281,28 10998,00

 Ел Тәуелсіздігінің 35 жылдығына орай
Бегімбет ауылдық мешітінің имамы
Нұрдәулет Әуезовтің ұйымдастыруымен
туған жерді абаттандыру мақсатында
ағаш отырғызу шарасы өтті.

«Таза Қазақстан» акциясы аясында
ұйымдастырылған игі бастамаға ауыл-
дың белсенді тұрғындары мен мешіт жа-
мағаты қатысып, туған өлкенің көркеюіне
өз үлестерін қосты. Шара барысында
ауыл аумағына 15 шырша көшеті

     ШЫРША КӨШЕТТЕРІШЫРША КӨШЕТТЕРІШЫРША КӨШЕТТЕРІШЫРША КӨШЕТТЕРІШЫРША КӨШЕТТЕРІ
ОТЫРҒЫЗЫЛДЫОТЫРҒЫЗЫЛДЫОТЫРҒЫЗЫЛДЫОТЫРҒЫЗЫЛДЫОТЫРҒЫЗЫЛДЫ

отырғызылды.
Іс-шараны ұйымдастырушылар Мемле-

кет басшысы Қасым-Жомарт Тоқаевтың
туған жерді таза ұстау, қоршаған ортаны
қорғау және елді мекендердің көркеюіне
үлес қосу жөніндегі бастамаларының
маңыздылығына тоқталды. Сондай-ақ
алдағы уақытта да Бегімбет ауылын
абаттандыру бағытындағы игі істер жал-
ғасын табатыны айтылды.
Шара соңында жиналғандар жас

көшеттерді күтіп-баптап, олардың жай-
қалып өсуіне әрқайсысы жауапкершілік-
пен қарауы қажеттігін атап өтті. Туған
жердің тазалығы мен көркеюі — баршаға
ортақ міндет. Осыны ұғынған ауыл
тұрғындары көшеттердің тамырланып,
жайқалып өсуіне бірлесе атсалысуға
уағдаласты.

М.БОҚАН.

ТАҒАЙЫНДАУТАҒАЙЫНДАУТАҒАЙЫНДАУТАҒАЙЫНДАУТАҒАЙЫНДАУ
Шалқар ауданы әкімінің өкімімен  Алмас

Саркулов Шалқар ауданы әкімінің орынбаса-
ры болып тағайындалды.
Алмас Ордабайұлы 1988 жылдың 4 қаңта-

рында Шалқар ауданында дүниеге келген.
Білімі — жоғары. 2010 жылы Алматы эконо-
мика және статистика академиясын есеп және
аудит мамандығы бойынша, 2014 жылы
Д.А.Қонаев   атындағы көлік және құқық гума-
нитарлық университетін автоматтандыру және
басқару мамандығы бойынша тәмамдаған.
Еңбек жолын 2006 жылы «Ақтөбе облыстық

санитарлық-эпидемиологиялық сараптама ор-
талығы» мемлекеттік мекемесінің  экономисі,
бас экономисі болып бастаған. Әр жылдары
«ҚР денсаулық сақтау министрлігінің медици-
налық  қызметке ақы төлеу комитетінің Ақтө-
бе облысы бойынша департаментінің» жетекші
маманы, бас маманы,  «Ақтөбе облысының
ішкі саясат басқармасы» мемлекеттік мекемесі
әкімшілік бөлімінің бас маманы, бөлім басшы-
сы,  ҚР Денсаулық сақтау министрлігі меди-
циналық қызметке ақы төлеу комитетінің Ақ-
төбе облысы бойынша департаменті РММ-нің
тегін медициналық көмектің кепілдік берілген
көлеміне ақы төлеу бөлімінің бас маманы,
Қазақстан Республикасы Денсаулық сақтау
және әлеуметтік даму министрлігі Медицина-
лық қызметке ақы төлеу комитетінің Ақтөбе об-
лысы бойынша департаменті тегін медицина-
лық көмектің кепілдік берілген көлеміне ақы

төлеу бөлімінің бас маманы, Ақтөбе облысы
бойынша «Әлеуметтік медициналық сақтанды-
ру қоры» КЕАҚ медициналық көмекті жоспар-
лау және қаржы бөлімінің бас сарапшысы,
«Ақтөбе қаласы Алматы ауданы әкімі аппа-
раты» мемлекеттік мекемесінің басшысы,
Мәртөк аудандық кәсіпкерлік бөлімінің басшы-
сы, Мәртөк ауданы әкімі аппаратының басшы-
сы қызметтерін атқарған.

 Осы қызметке тағайындалғанға дейін «Ақ-
төбе облысы әкімінің аппараты» мемлекетік
мекемесінің ұйымдастыру-бақылау жұмысы
бөлімінің бас инспекторы болған.

12 қазан күні аудан әкімі Қайрат Ақшолақ
пен қала әкімі Қорғанбек Исаев №6 орта мек-
тебінің акт залында сол аймақта тұратын қала
тұрғындарымен кездесті. Бұл басқосуда
әкімдер 2026 жылдың 9 айында атқарылған
жұмыстар және алға қойған міндеттер туралы
баяндап, жоспарлармен бөлісті.
Кездесу барысында алғаш сөз алған қала

әкімі Қ.Исаев есепті кезең ішінде атқарылған
істерге қысқаша тоқталды:

— Шалқар қаласы халқының саны 27111
адам (аудан тұрғындарының 65% құрайды),
оның ішінде үй саны 6480, жалпы территория-
сы 62412 гектар, ауыл шаруашылық алқапта-
ры 55509 гектар.
Білім нысандары бойынша 9 орта, 1 негізгі

мектеп бар. 1-11 сыныпта барлығы 5962 бала
білім алса, мектепке дейінгі 7 мемлекеттік және
6 жеке балабақшада 1471 бала тәрбие алу-
да. Сонымен қатар, қалада 4 қосымша білім
беру ұйымдары жұмыс жасайды: Оқушылар
сарайына 754, №1 Аула клубына 1850, аудан-
дық көркемсурет лицейіне 298, Қ.Тілепберген-
ұлы атындағы Саз мектебіне 376 бала түрлі
үйірмелерге қатысуда, — деді қала әкімі.
Қала бойынша 59 отбасы, оның 335 отбасы

мүшелеріне 28 487 800 теңге, өмірлік қиын жағ-
дайға тап болған 28 отбасыға 4 834 800 теңге
(біржолғы) әлеуметтік көмек тағайындалған.
Осы жылдың 9 айында тұрақты жұмысқа 741,
қоғамдық жұмысқа 181, жастар тәжірибесіне
93, әлеуметтік жұмыс орындарына 54, «Күміс
жас» жобасына 59 адам жолданған.
Қалада тіркелген 59 жеке қожалық бар.

Оның ішінде 50-і ауыл шаруашылық,  9-ы бау-
бақша қожалықтары. Кәсіпкерлік субъектілер
саны 2200, оның ішінде 1950-і белсенді жұмыс
жасауда. Өткен жылмен салыстырғанда төрт
түлікке өсім бар екені байқалады. «Ауыл ама-
наты» бойынша 15 жоба, жалпы соммасы 133
974 000 теңге құжаты тапсырылып, оның 7 жо-
басы несиесін алған. Қалған 8 жобаға несие
қарастырылуда екені айтылды.
Бүгінгі күні тұрғын үй құрылысын салу үшін

жер кезегінде 2105 адам тұр. 2025 жылы 9 ай
бойынша 120 тұлғаға жеке тұрғын үй құрылы-
сын салу үшін жер телімі берілсе, 73 жер телімі
қайтарылған.
139 451 168,47 теңгеге Т.Жұмағалиұлы

көшесінің автомобиль жолын күрделі жөндеу-
ден өткізуге «Europa-NS» ЖШС-мен келісім-
шарт жасақталған. 8 000 000 теңге жобалық-
құжаттамаға сәйкес қала көшелеріндегі авто-
мобиль жолдарын ағымдағы (шұңқырлы)
жөндеу жұмыстары жасалған. 33 679 000 тең-
геге қаланың Мектеп, Оңтүстік тұйық және
Ы.Алтынсарин көшелеріне қиыршық тас төсеу

ҰСЫНЫСТАРЫ, ТАЛАП-ҰСЫНЫСТАРЫ, ТАЛАП-ҰСЫНЫСТАРЫ, ТАЛАП-ҰСЫНЫСТАРЫ, ТАЛАП-ҰСЫНЫСТАРЫ, ТАЛАП-
ТІЛЕКТЕРІ ТЫҢДАЛДЫТІЛЕКТЕРІ ТЫҢДАЛДЫТІЛЕКТЕРІ ТЫҢДАЛДЫТІЛЕКТЕРІ ТЫҢДАЛДЫТІЛЕКТЕРІ ТЫҢДАЛДЫ

ТҰРҒЫНДАРМЕН КЕЗДЕСУ

жұмыстары жүргізілген.  4 млн. 307 мың теңге-
ге қала бойынша түнгі жарық желілеріне тех-
никалық қызмет көрсету үшін «Энергосисте-
ма» ЖШС келісімшарт жасақталып, 4 млн. 72
мың теңгеге «LED system production» ЖШС-
нен 500 дана түнгі жарық шамдары, 756 000
теңгеге қосымша күн сәулесі батареясымен
жұмыс істейтін 200 вт.дана көше шамдары
сатып алынған. Жалпы қала көшелерінде 1140
дана түнгі жарық шамы бар, істен шыққан көше
жарық шамдарын ауыстыру тұрақты түрде
жүргізіліп жатқаны айтылды.

366 627 883,24 теңгеге «Көл жағалауына
саябақ салу» конкурсында «СтройМұнайСер-
вис» ЖШС жеңімпаз атанып, қолданысқа бе-
рілген. 50 450 500 теңгеге Бауырластар зира-
ты ағымдағы жөндеу жұмыстарын жүргізу кон-
курсы нәтижесінде «AslanTalap» мүгедектер
қоғамдық бірлестігі жеңімпаз атанып, жұмыс-
тары аяқталыпты. 4 млн. 243 мың теңгеге қала-
дағы жасыл желектерді суару, отырғызу және
күтім жасау жұмыстарына «Үлкен-Борсық ор-
ман және жануарлар дүниесін қорғау» меке-
месімен келісімшарт жасалды. Халық қатыса-
тын бюджет және үнемделген қаражат есебі-
нен 4 балалар ойын алаңы мен 2 шағын фут-
бол алаңы салынып, қолданысқа берілген. Газ-
шылар қалашығы мен көл жағалауына 2 фут-
бол алаңын орнату бойынша жұмыстар (тех-
никалық ерекшелікке сәйкес) жүргізілген.
Қала әкімі аппаратымен ЕРАП бағдарлама-

сы арқылы осы жылдың 9 айында барлығы 7
тұлғаға ҚР ӘҚБтК-нің 408 (иесіз жүрген үй
жануары) және 505 (абаттандыру қағидасын
бұзу) баптарымен әкімшілік  хаттамалар тол-
тырылған. Оның ішінде 408 бабымен 5 тұлғаға,
505 бабымен 2 тұлғаға әкімшілік шаралар қол-
данылып, жалпы соммасы 64875 теңге
өндірілген.
Сонымен бірге, қала әкімі қаламызда 12

қыркүйек пен 12 қараша айлары аралығында
екі айлық сенбілік жұмыстары жүргізілуде
екенін айтты. Сенбілікке мемлекеттік қызмет-
керлер мен теміржол саласының қызметкер-
лердің қатысуымен барлығы 450 адам тарты-
лыпты, 4 арнайы техника жұмылдырылып,
барлығы 12 тонна қоқыс шығарылған. Әкім осы
кездесу барысында сенбілікке барлық
кәсіпкерлік нысан иелері мен жеке тұрғындар-
ды бірлесіп атқаруға шақырды.
Жақында ғана тағайындалған аудан әкімі

Қайрат Ақшолақ есепті кезеңдегі атқарылған
жұмыстардың барлығы бұқаралық ақпарат
құралдарына жарияланғанын айтып, тұрғын-
дарға талап-тілектерін ортаға салуға шақыр-
ды. Халыққа қажетті игі істер кезең-кезеңімен
орындалатынын айтты.

Кездесу барысында Даму аймағы-2 көше-
леріне қиыршық тас төселуі, ойын алаңы са-
лынуы және ауданда дәрігерлердің жетіспеу
мәселелері ортаға салынды. Бұл сұрақтарға
қала әкімі және бас дәрігер жауап берді.
Қала әкімі аталған жерге өткен жылы

кәсіпкердің демеушілігімен балалар ойын ала-
ңының салынғанын, алдағы уақытта қалған
жұмыстарының аяқталатынын және ол аймақ-
тағы бір көшенің асфальттанғанын, басқа
көшелер де ретке келтірілгенін айтты. Ал жол-
дарға қиыршық тас төсеу өткен жылдан бас-
тап қолға алынған. Ол тек кіріп-шығуы қиын
батпақты, сор басқан көшелерге ғана төсе-
летіні және  Даму-2 аймағына қарай жолаушы-
лар тасымалдау үшін кәсіпкерлермен келісіп,
«Газель» маркалы көліктің жүруі қарастыры-
лып жатқанын айтты.
Бас дәрігер Нұрбек Исбусинов ауданға

дәрігерлердің келіп жатқанын айтты. Мәселен,
Бозой ауылдық округіне бір дәрігер, Тоғыз
ауылдық округіне екі дәрігер, Қауылжыр ауыл-
дық округіне бір дәрігер, Бершүгір ауылдық
округіне екі дәрігер барып, жұмыс істеп жатыр
екен. Дегенмен, Н.Исбусинов ауданға  хирург,

окулист, кардиолог, лор секілді дәрігерлердің
жетіспейтінін  айтты. Ауданымызға жас маман-
дардың келмеуінің бір себебі, Шалқардың қала
деген мәртебесінің болуы. Яғни, келген жас
дәрігерге үстемеақы аз төленеді және үймен
қамтамасыз  етуде мәселелер бар екенін жа-
сырмады.

*   *   *
Аудан әкімі Қайрат Ақшолақ қазан айының

12-14 күндері аралығында Қауылжыр, Мөңке
би, Тоғыз, Кішіқұм, Ақтоғай, Бершүгір ауыл-
дық округтерінің елді мекендерінде болып,
кездесулер өткізді.
Бұл басқосуларда аталған округтің әкімдері

осы жылдың 9 ай кезеңіндегі атқарылған
жұмыстарды баяндап, алға қойған жоспарлар-
мен бөлісті. Кездесулер барысында аудан әкімі
Қайрат Ақшолақ ауданның әлеуметтік-эконо-
микалық даму барысына тоқталды. Тұрғындар
сұрақтарына  құлақ түрді.
Жауапты тұлғаларға залдан сауалдар жол-

данып,  әлеуметтік желілер арқылы да сұрақ-
тар қойылды. Көтерілген мәселелердің қата-
рында Ұлпанға кіреберіс жол салып берсеңіз-
дер, Қайдауыл ауылындағы Сарышоқы көше-
сіне асфальт салынса, Қауылжыр ауылына
спорт алаңы керек, Шалқар-Ембі жолаушылар
пойызын демалыс күндері  жүргізу мүмкіндігі
қаралса, округте өрт сөндіру бекеті қашан
ашылады, «Ұлы Борсық» мекемесі кәріз
желісінің құбырын көтеріп салып кеткен, сол
бұрынғы қалпына келтірілсе (Қауылжыр ауыл-
дық округі), ауылдағы ауыз судың жағдайы
нашар, жылына екі рет тазарту қажет және әр
үйге барып тұрған су құбырының кранын ауыс-
тыру керек, мектепке барар жолды жөндесе,
ауылға кіреберіс жолдың жан-жағын көтеріп,
жолды жарықтандыру қажет, округке дәрігер
қажет, дәрігер ауыл тұрғыны болса және фель-
дшерлік-акушерлік пункт көлікпен қамтылса
екен, Ақтөбе-Шалқар тас жолында көліктердің
мал қағу жағдайлары орын алуда, сол мәсе-
лелерді болдырмау үшін жолға жол белгілері
(сиыр, жылқының макеті) қажет (Мөңке би
ауылдық округі).
Аудан әкімі Қайрат Ақшолақ әр округтегі

тұрғындардың ұсыныстарына, талап-тілекте-
ріне нақты жауаптар беріп, шешу жолдары
қаралып, жұмыстар жүргізілетінін айтты. Қоры-
тындысында ауыл тұрғындарын ауызбіршілі-
кке шақырып, ортақ мүдделерден тыс қалмай,
бірге болуға үндеді. Бірқатар тұрғындарды өз
өтініштері бойынша жеке қабылдады.

 «Шалқар»-ақпарат.

 Жанардың
қайтыс  болуына байланысты қайғысына ортақтасып көңіл айтады.

25.02.1946  жылы туылған  Аккасен Куттыгулович Тулеуов  25.09.2026  жылы қайтыс болуына
байланысты Ақтөбе нотариалды округінің нотариусы Е.Болысбаевта мұрагерлік іс ашылды.
Мұрагерлердің мына мекен-жайға хабарласуларын сұраймыз: Шалқар қаласы, Әйтеке би

көшесі, №66 үй.

«Тау-Кен» ЖШС объектісі (ұсақтау-сұрыптау желісі) үшін өндіріс және тұтыну
шығарындыларының және қалдықтарының лимиттерін белгілеу жөніндегі Жоба-
лау материалдарын түзету. 2026-2035 жылдарға арналған «Тау-Кен» ЖШС үшін
«Қоршаған ортаны қорғау бөлімі» жобасын түзету; 2026-2035 жылдарға арналғ-
ан «Рұқсат етілген шығарындылар нормативтерінің» жобасын түзету; 2026-2035
жылдарға арналған «Қалдықтарды басқару бағдарламасы» жобасын түзету; 2026-
2035 жылдарға арналған «Экологиялық бақылау бағдарламасы» жобасын түзе-
ту; 2026-2035 жылдарға арналған «Табиғатты қорғау іс-шараларының жоспары»
түзету.
Әсер ету аумағы — Ақтөбе облысы, Шалқар ауданы,  а.о., Алабас ауылы

(48°31?01" с. ш. 58°32?30" в. д.)
Қоғамдық тыңдау 2026 жылы 16 қараша сағат 15:00-де Ақтөбе облысы, Шал-

қар ауданы, Бершүгір Қ.Ә., Алабас ауылы, Қазақстан көшесі, 2, Алабас негізгі
орта мектебінде өтеді
Онлайн қатысу үшін мына сілтеме бойынша өту қажет:
h t t p s : / / u s 0 6 w e b . z o o m . u s / j /

4014304885?pwd=OU9wYVovZDFtdkgwN2RRc3crQWpndz09&omn=86336556780
Конференция идентификаторы: 401 430 4885 кіру коды jJfwV1.
Бастамашысы: «Тау – Кен» ЖШС, 031208, ҚР, Ақтөбе облысы, Шалқар ауда-

ны, а.о. Бершүгір, Алабас ауылы, Бірлік көшесі, № 32 ғимарат, 000640001445,
Едигеев Заманбек Мугалович, 7055395995, TAU-KEN@mail.ru
Жобаны әзірлеуші деректемелері: ИП Тагиберген А.Н, РК, г. Актобе, ул. Шайке-

нова 11-92, тел.: 87055395995, е-mail: asem_stp@mail.ru.
Қоғамдық тыңдау материалдарымен ndbecology.gov.kz сайтында, жергілікті

атқарушы органның https://www.gov.kz/memleket/entities/aktobe-zher-
paidalanuy?lang=ru сайтында танысуға болады.
Жоба бойынша қосымша ақпаратты +7 702 392 3707 телефоны,

ecogroup.aktobe@gmail.com бойынша сұрауға болады.
Ескертулер мен ұсыныстарды: ndbecology.gov.kz парақшасында, және де «Ақт-

өбе облысының Табиғи ресурстар және табиғат пайдалануды реттеу басқарма-
сы» ММ aktobe.uprrp@yandex.kz Ақтөбе қаласы, Әбілқайыр хан даңғылы, 40
мекенжайы бойынша қабылдайды.

ХАБАРЛАНДЫРУ

ТОО «Тау-Кен» объявляет о проведении общественных слушаний посредством
открытых собраний на тему: Корректировка проектных материалов по установ-
лению лимитов выбросов и отходов производства и потребления для объекта
(дробильно-сортировочная линия) ТОО «Тау-Кен». Проект «Раздел охраны ок-
ружающей среды» для ТОО «Тау-Кен» на 2026-2035 гг. корректировка; Проект
«Нормативов допустимых выбросов» на 2026-2035 гг. корректировка; «Програм-
ма управления отходами» на 2026-2035 гг. корректировка; «Программа эколо-
гического контроля» для ТОО «Тау-Кен» на 2026-2035 гг. корректировка; План
природоохранных мероприятий на 2026-2035 гг. корректировка.
Территория воздействия — Актюбинская область, Шалкарский район, Бершу-

гирский с.о., с. Алабас (48°31?01" с. ш. 58°32?30" в. д.)
Общественные слушания состоятся 16 ноября 2026 года в 15:00 по адресу:

Актюбинская область, Шалкарский район, Бершугирский с.о., с. Алабас, улица
Қазақстан, д. 2, Алабасская основная средняя школа.
Для участия онлайн необходимо пройти по ссылке:
h t t p s : / / u s 0 6 w e b . z o o m . u s / j /

4014304885?pwd=OU9wYVovZDFtdkgwN2RRc3crQWpndz09&omn=86336556780
Идентификатор конференции: 401 430 4885 Код доступа: jJfwV1.
Инициатор: ТОО «Тау – Кен», 031208, РК, Актюбинская Область, Шалкарский

Район, с.о. Бершугир, с.Алабас, улица Бирлик, здание № 32, 000640001445,
Едигеев Заманбек Мугалович, 7055395995, TAU-KEN@mail.ru
Реквизиты разработчика проектных документаций: ИП Тагиберген А.Н, ИИН

840913400153, РК, г. Актобе, ул. Шайкенова 11-92, тел.: 87055395995, е-mail:
asem_stp@mail.ru.
С материалами общественных слушаний можно ознакомиться на сайте

ndbecology.gov.kz, на сайте местного исполнительного органа https://www.gov.kz/
memleket/entities/aktobe-zher-paidalanuy?lang=ru.
Дополнительную информацию по проекту можно запросить по тел +7 702 392

3707, ecogroup.aktobe@gmail.com
Замечания и предложения принимает на сайте ndbecology.gov.kz  и ГУ «Уп-

равление природных ресурсов и регулирования природопользования Актюбин-
ской области» aktobe.uprrp@yandex.kz  по адресу г. Актобе, проспект Абилкаи-
ыр хана, 40.

ОБЪЯВЛЕНИЕ

2026 жылдың 8  қарашасына  бел-
гіленген Бершүгір  ауылдық округінің
әкімі сайлауына түсетін үміткер-
лердің аудандық «Шалқар» газетін-
де үгіт-насихат материалдарын жа-
риялау құны — 1 ш.см. түрлі-түсті
бетке  — 350 теңге, ақ-қара бетке —
300 теңге.

Редакция.
Заман талабына сай цифрлық техно-

логиялар өмірімізге тереңдеп енді. Он-
лайн сауда жасау, банктік операциялар-
ды үйде отырып орындау және әлеуметтік
желіде араласу күнделікті әдетімізге ай-
налды. Десе де, бұл мүмкіндіктермен
бірге киберқылмыс ұғымы да қарқынды
дамып келеді. Бүгінде интернет алаяқтар-
дың құрығына түсіп, қаржысынан айы-
рылғандардың саны азаймай тұр. Өз
қаражатыңыз бен жеке деректеріңізді
алаяқтардан қалай қорғауға болады?
Киберқылмыскерлер негізінен адамдар-

дың сенімділігін, асығыстығын немесе қар-
жылық сауаттылығының жеткіліксіздігін
пайдаланады. Бүгінгі таңда кең тараған
алаяқтық түрлеріне мыналар жатады:

     ИНТЕРНЕТ АЛАЯҚТЫҚТАРЫНАН  ҚАЛАЙ  САҚТАНАМЫЗИНТЕРНЕТ АЛАЯҚТЫҚТАРЫНАН  ҚАЛАЙ  САҚТАНАМЫЗИНТЕРНЕТ АЛАЯҚТЫҚТАРЫНАН  ҚАЛАЙ  САҚТАНАМЫЗИНТЕРНЕТ АЛАЯҚТЫҚТАРЫНАН  ҚАЛАЙ  САҚТАНАМЫЗИНТЕРНЕТ АЛАЯҚТЫҚТАРЫНАН  ҚАЛАЙ  САҚТАНАМЫЗ

Қазақ тарихында есімі ел жадында сақ-
талған батыр қыздар аз емес. Солардың
бірі — XVIII ғасырда өмір сүрген, елінің
еркіндігі жолында күрескен Сапура Мә-
тенқызы. Тарихта Сапураның есімі Пуга-
чев көтерілісінен кейінгі кезеңдегі халық
қозғалысымен тығыз байланысты. 1775-
1776 жылдары Елек пен Қобда өңірінде
патша үкіметінің отарлық саясатына
қарсы бағытталған қозғалысты ұйымдас-
тырып, халықты соңына ерткен Сапура
ел ішінде «Көктемір», «Көрінбес» деген
аттармен танылған. Жас қыздың қол бас-
тап, халықты бір мақсатқа жұмылдыра
білуі — оның батылдығы мен қайсарлы-
ғының айқын көрінісі.
Осындай тарихи тұлғаның өмірі мен

ерлігін кейінгі ұрпаққа таныстыру, есімін
ұлықтау мақсатында «Батыр қыз Сапу-
ра Мәтенқызы» атты тарихи-танымдық
шара өтті. Оның барысында батыр
қыздың өмір жолы, ел азаттығы жолын-
дағы күресі, қолбасшылық қабілеті тура-
лы тағылымды әңгімелер айтылды.
Шараға арнайы қонақ ретінде Ақтөбе

облысының қоғамдық кеңесінің мүшесі,
тарихшы-өлкетанушы Исламғали Бітік
пен ақын, Қазақстан Жазушылар одағы-
ның мүшесі Гүлжайнар Нәренқызы ша-
қырылды.
Алдымен сөз алған тарихшы-өлкетану-

шы И.Бітік тарихи деректерге сүйене оты-
рып, батыр қыздың өмір сүрген кезеңіне,
сол уақыттағы қазақ даласындағы саяси
жағдайға кеңінен тоқталып, Е.Пугачев
көтерілісінен кейінгі халық қозғалысында
аты аңызға айналған Сапура Мәтенқы-
зының ерлігі туралы кеңінен айтып өтті.
Сонымен қатар қазіргі таңда Сапураның
ерлігін насихаттау, жас ұрпаққа оның
есімін таныстыру мақсатында мульт-
фильмдер жасалып, ютуб желісіне салы-
нып жатқанын да тілге тиек етті.
Сапура Мәтенқызының бойындағы

ерекше қасиеттердің бірі — қиын кезең-
де елді соңына ерте білуі еді. Ол кезде
елдің берекесі қашып, сыртқы қысым
күшейген кезең болатын. Осындай
күрделі уақытта жас қыздың қол бастап,
халықтың басын біріктіруі — тарих үшін
үлкен оқиға. Исламғали ағай өз әңгімесін-
де Сапураның тек батыр ғана емес, ел

жағдайын түсіне білген, алысқа көз
жүгірткен қайраткер болғанын тарихи
деректер арқылы жеткізді. Әңгіме бары-
сында Сапураның тарихта «Көктемір» 
деген атпен қалуының сырына да ерек-
ше тоқталды. Көктемір туралы халық
арасында әртүрлі аңыздар тараған. Са-
пураның кім екені қарсы тарапқа бірден
белгілі болмағандықтан, оның есімі
жұмбақ сипат алып, «Көрінбес»,
«Көктемір» деген атаулармен байланыс-
тырыла түскен. Осылайша Сапураның
есімі халық санасында батырлықпен ғана
емес, жұмбақ тұлға ретінде де  сақтал-
ған. Исламғали ағайдың әңгімесі бізге Са-
пура туралы бұрын естіген мәлімет-
терімізді толықтырып қана қоймай, тарих-
қа басқа қырынан қарауға мүмкіндік
берді.
Шараның тағы бір ерекше тұсы — ақын

Гүлжайнар Нәренқызының Сапура Мә-
тенқызына деген шығармашылық көзқа-
расы болды. Ақын батыр қыздың ерлігін
тек тарихи дерек ретінде емес, ақындық
жүрекпен сезінгенін жеткізді. Ол Сапура
Мәтенқызына арнап дастан жазып жат-
қанын айтып, осы шығарманы жазуға
түрткі болған жағдаймен бөлісті, тіпті сол
дастаннан үзінді оқып оқырманға паш
етті.
Ақынның әңгімесінен Сапура бейнесінің

оның жүрегінде ерекше әсер қалдырға-
нын аңғаруға болады. Ғасырлар бұрын
өмір сүрген батыр қыздың тағдырын
өлеңмен өріп, оның ерлігін кейінгі ұрпаққа
жеткізу — үлкен шығармашылық жауап-
кершілік. Ақынның Сапураға арнап дас-
тан жазуы батыр қыздың бейнесінің әде-
биетте де жаңғыра түсуіне жол ашады.
Тарих пен әдебиеттің осындай тоғысуы

шараның мәнін арттыра түсті. Тарихшы
нақты деректер арқылы Сапураның
тұлғасын танытса, ақын оның ерлігін
жүрекпен сезініп, көркем сөзбен жеткізді.
Осылайша Сапура Мәтенқызының бей-
несін әр қырынан тануға мүмкіндік алдық.
Шара барысында «Даланың батыр

қызы Сапура» атты кітап көрмесі де
ұйымдастырылды. Көрме арқылы қаты-
сушылар батыр қыздың өмірі мен ерлігі-
не қатысты зерттеу еңбектерімен, мақа-
лалармен танысты.

ҚОБДАНЫҢ БАТЫР ҚЫЗЫ — САПУРАҚОБДАНЫҢ БАТЫР ҚЫЗЫ — САПУРАҚОБДАНЫҢ БАТЫР ҚЫЗЫ — САПУРАҚОБДАНЫҢ БАТЫР ҚЫЗЫ — САПУРАҚОБДАНЫҢ БАТЫР ҚЫЗЫ — САПУРА

Кітап көрмесінде Жібек Абдуллинаның,
Исламғали Бітіктің, Нейля Бекмаханова-
ның Сапура Мәтенқызына қатысты зерт-
теу жұмыстары мен мақалалары қойыл-
ды. Бұл еңбектердің әрқайсысы Сапура-
ның тарихи тұлғасын тануға өзіндік үлес
қосады. Кітап көрмесі арқылы келушілер
батыр қыз туралы тың деректермен та-
нысып, оның өмір жолына қызығушылы-
ғын арттыра түсті.
Қорыта келе айтарым, «Батыр қыз Са-

пура Мәтенқызы» атты тарихи-танымдық
шара жастарға Сапураның өмірі мен
ерлігін кеңінен танытып қана қоймай, ту-
ған өлке тарихына деген қызығушылық-
ты арттырған тағылымды кездесу болды.
Тарихтың терең қатпарында қалған

Сапура Мәтенқызының тағдыры — елдік
пен ерліктің, қайсарлық пен азаттыққа
деген ұмтылыстың жарқын үлгісі. Ғасыр-
лар өтсе де, «Көктемір» атанған батыр
қыздың есімі халық жадынан өшкен жоқ.
Оның ерлігі бүгін тарихшылардың зерт-
теуінде жаңғырып, ақындардың жырына
арқау болып, кітап беттерінде кейінгі
ұрпаққа жетіп отыр.
Тоқсан ауыз сөздің тобықтай түйіні —

Сапура Мәтенқызының ғұмыры бізге ел
тағдыры сынға түскен шақта бір адамның
қайсарлығы да көпшілікке күш бере ала-
тынын көрсетеді. Оның есімін ұлықтау —
өткенді ғана еске алу емес, елдік рухты,
туған жерге деген сүйіспеншілікті кейінгі
ұрпақтың санасына сіңіру.
Осындай шаралардың өтуі тарихи

тұлғалардың есімін жаңғыртып, кейінгі
ұрпаққа жеткізудің маңызды бір жолы деп
ойлаймын. Өйткені тарихта аты қалған
ерлер мен батыр қыздарды тану —
өткенді құрметтеу ғана емес, ұлттық жа-
дымызда сақтау. «Көктемір» болып ел
бастаған батыр қыз Сапура Мәтенқызы-
ның ерлігі мен қайсарлығы уақыт өткен
сайын ұрпақ жадында жаңғыра берері
сөзсіз.

Гүлнұр ИХСАНҒАЛИЕВА,
Сағи Жиенбаев атындағы
облыстық жасөспірімдер

кітапханасының библиографы.

Психологиялық қысым:
Өзін «банк қауіпсіздік қызметінің өкілі»

немесе «құқық қорғау органдарының қыз-
меткері» ретінде таныстырып, «сезімтал
банктік операция жүріп жатыр» деп қор-
қыту;
Фишингтік сілтемелер:
Белгілі сайттардың (маркетплейстер,

банктер) көшірмесін жасап, жеке карта
деректерін алаяқтық жолмен иемдену;
Жалған хабарландырулар:
Инвестиция арқылы тез байып кетуді

ұсыну немесе оңай табыс табу уәдесін
беру.
Қауіпсіздіктің 5 алтын ережесі
Интернет кеңістігінде өзіңізді қорғау

үшін қарапайым, бірақ маңызды қағида-

ларды ұстанған жөн:
1. Құпия кодты ешкімге айтпаңыз. Банк

қызметкерлері немесе полиция өкілдері
ешқашан SMS арқылы келген парольді,
PIN-кодты немесе картаның артындағы 3
таңбалы CVV/CVC кодын сұрамайды.
2. Күмәнді сілтемелерге өтпеңіз. Белгісіз
жандар жіберген сілтемелерді ашпаңыз
және ол жерге жеке мәліметтеріңізді ен-
гізбеңіз. 3. Екі факторлы аутентификация-
ны қосыңыз. Әлеуметтік желідегі, мессен-
джерлердегі және банктік қосымшалар-
дағы аккаунтыңызға қосымша қорғаныс
кодын орнатыңыз. 4. Ресми қосымшалар-
ды пайдаланыңыз. Банк қызметтерін тек
ресми қосымшалар немесе сенімді веб-
сайттар арқылы жүзеге асырыңыз. 5. Тек-
серусіз ақша аудармаңыз. Алдын ала
төлем талап ететін, тым арзан тауар ұсы-
натын бейтаныс сатушы-ларға сақ болы-
ңыз. Танысыңыз мессенджерде қарызға
ақша сұраса, алдымен оған қоңырау ша-
лып анықтаңыз.
Цифрлық әлемдегі ең басты қорғаныс

— бұл сіздің салқынқандылығыңыз бен
қырағылығыңыз. Күмәнді қоңырау түскен
бойда сөйлесуді доғарып, банктің ресми
колл-центріне өзіңіз хабарласыңыз. Егер
алаяқтардың арбауына түсіп қалсаңыз,
уақыт созбай 102 нөмірі бойынша поли-
цияға жүгіну керек.

Әсел БАЙМАҒАНБЕТОВА,
аудандық сәулет, қала құрылысы

және құрылыс бөлімінің инспекторы.

Жанна  ЕЛЕУСІЗ

2026 жылдың 12 қазанында қазақтың
лирик ақыны, журналист  Жанна Елеусіз
56 жасқа қараған шағында өмірден өтті.
Жанна Дәулетжанқызы  1970 жылдың  22
қарашасында дүниеге келген.
1992 жылы Қазақ мемлекеттік ұлттық

университетінің журналистика факуль-
тетін тәмамдаған.   Туған жеріндегі аудан-
дық «Шалқар» газетінде тілші болып
еңбек етіп, аға-буын журналистерден
тәлім алып, шығармашылық әлемде
шыңдалған.

 Кейін әдеби шығармашылықпен айна-
лысып, қазақ поэзиясында өзіндік қол-
таңбасын қалдырды. Ақынның 2004
жылы «Мен сүйетін дүние», 2011 жылы
«Тіршілік» трилогиясы атты жыр-жинақ-
тары жарық көрді. Өлеңдері «Жәдігер»
атты Ақтөбе өңірінің әдеби антологиясы-
на және «Гүл-ғұмыр» жинағына енді.
Жанна Елеусіз — өлең арқылы өмірдің

мәнін, адам тағдырын, жалғыздық пен
сағынышты жырлаған қаламгер. Оның
артында оқырман жүрегіне ой салатын
сырлы жырлары мен мұрасы қалды.
Өзі өлеңге, өлеңі өмірге айналған сыр-

шыл ақын Жанна Дәулетжанқызының ба-
қилық болуына орай марқұмның отбасы,

туған-туыстарына қайғыларына ортақта-
сып көңіл айтамыз.
Енді Жанна әріптесіміздің жалынды

жырлары ұлттық поэзия төрінен орын
алып, кейінгі ұрпақтың рухани игілігіне
айнала береріне кәміл сенеміз.

Аудандық «Шалқар»
газеті редакциясы.

ТАНЫМДЫҚ ШАРА

Аудандық «Шалқар» газеті редакциясының ұжымы баспасөз саласының арда-
гері  Клара Мұқановаға сіңілісі

Ақмаралдың
қайтыс  болуына байланысты  қайғысына  ортақтасып көңіл айтады.

19.10.1950  жылы туылған  Сағитжан Садықұлы Байшурин
25.03.2026  жылы қайтыс болуына байланысты Ақтөбе нота-
риалды округінің нотариусы Е.Болысбаевта мұрагерлік іс
ашылды.
Мұрагерлердің мына мекен-жайға хабарласуларын сұрай-

мыз: Шалқар қаласы, Әйтеке би көшесі, №66 үй.


